MINUTI  

KAMRA TAD-DEPUTATI

IL-ĦDAX-IL PARLAMENT

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 6
It-Tlieta, 16 ta' Ġunju, 2009.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-7:15 p.m. 

L-Onor. Tonio Borg, Viċi Prim Ministru u Ministru għall-Affarijiet Barranin ippreseda.

MINUTI

Il-Minuti tal-Laqgħa Nru. 5 li saret fil-25 ta’ Mejju, 2009, kienu konfermati.

PREŻENTI

L-Onor. Jason Azzopardi (Segretarju Parlamentari għall-Erarji Pubbliċi u Artijiet) (Membru nominat mill-Prim Ministru), l-Onor. Frederick Azzopardi (Sostitut) u l-Onor. Charles Mangion kienu preżenti.

MOZZJONI DWAR TRASFERIMENT TA’ PROPRJETÀ (NYLON KNITTING LIMITED)
L-Onor. Jason Azzopardi (Segretarju Parlamentari għall-Erarji Pubbliċi u Artijiet) talab il-permess tal-Kumitat sabiex jirtira l-mozzjoni dwar it-trasferiment ta’ proprjetà (Nylon Knitting Limited) li kienet ġiet imqassma lill-Onor. Membri fit-12 ta’ Mejju 2009 peress li d-diskussjonijiet bejn il-Malta Enterprise u n-Nylon Knitting Limited dwar dan it-trasferiment kien jeħtiġilhom aktar żmien mix-xahar stipulat fl-Artiklu 3 (5) tal-Att dwar it-Trasferiment ta’ Artijiet tal-Gvern (Kap. 268) li fih il-Kumitat irid jagħmel ir-rapport tiegħu lill-Kamra. 
Il-permess ingħata u l-mozzjoni ġiet irtirata.

Is-Segretarju Parlamentari għall-Erarji Pubbliċi u Artijiet għarraf lill-Kumitat li l-mozzjoni u d-dokumentazzjoni dwar dan it-trasferiment kienu se jitressqu għall-konsiderazzjoni ta’ dan il-Kumitat aktar ‘il quddiem.
Fis-7:19 p.m. il-Kumitat ġie aġġornat għal data u b’aġenda li jiġu komunikati aktar tard.

